ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԲՆԱՊԱՀՊԱՆԱԿԱՆ ԲԱՐՁՐ ԱՐԺԵՔ ՈՒՆԵՑՈՂ ԱՆՏԱՌՆԵՐԻ ՈՐՈՇՄԱՆ ՉԱՓԱՆԻՇՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2015 թվականի դեկտեմբերի 10-ի նիստի № 54 արձանագրային որոշմամբ հավանության արժանացավ «Հայաստանի Հանրապետության կենսաբանական բազմազանության պահպանության, պաշտպանության, վերարտադրության և օգտագործման բնագավառներում ռազմավարությունը և գործողությունների ազգային ծրագիրը», որում առանձնահատուկ նշվում է այն գաղափարը, որ բնության հատուկ պահպանվող և անտառային տարածքների կառավարման պլաններում պետք է հաշվի առնվեն ինչպես «բարձրարժեք բնապահպանական անտառների», այնպես էլ տնտեսապես արժեքավոր և «հասուն» անտառային զանգվածների վիճակը, որոնք անտառային կենսաբազմազանության շատ ներկայացուցիչների համար ապահովում են գոյության պայմաններ:

Բնապահպանական բարձր արժեք ունեցող անտառների գաղափարն իր արտացոլումն է գտել միջազգային հարթակում՝ Անտառի հոգաբարձուների խորհրդի (FSC) կող​մից սահմանված բարձր բնապահպա​նական արժեք ունե​ցող անտառների ընտրության, առանձ​նացման և պահ​պանության հայեցակարգում: Այդպիսի անտառները, անտառային կենսաբազմազանության բազմաթիվ ներկայացուցիչների համար հանդիսանում են բնական կենսամիջավայր, ապահովում են գոյության պայմաններ և դրանց նկատմամբ անհրաժեշտ է կիրառել բացառապես էկոհամակարգային կառավարման մոտեցումներ:

Էկոհամակարգային կառավարման մոտեցումն էկոհամակարգերի համալիր կառավարման ռազմավարություն է, ինչը հնարավորություն է տալիս համակարգված կառավարման մոդելի կիրառմամբ ապահովել բնապահպանական խնդիրների համահունչ ինտեգրումը սոցիալ-տնտեսական զարգացման ծրագրերում և շրջակա միջավայրի աղտոտման համալիր կանխարգելումն ու բնական ռեսուրսների կայուն օգտագործումը:
2. Առաջարկվող կարգավորման բնույթը
Սույն որոշմամբ կարգավորվում է`
1. բնապահպանական բարձր արժեք ունեցող անտառների դասակարգումը՝ ըստ տիպերի.
2. բնապահպանական բարձր արժեք ունեցող անտառների որոշման չափորոշիչները.
3. բնապահպանական բարձր արժեք ունեցող անտառների որոշման գործընթացը, կառավարման և մոնիթորինգի առանձնահատկությունները:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագծի մշակումն իրականացվել է ENPI FLEG 2 ծրագրի շրջա​նակ​ներում Ավստրիական զարգացման համագործակցության ֆինանսավորմամբ, «Կենսաբազմազանության և լանդշաֆտների պահպանության միավորում» հասարակական կազ​մա​կեր​պության կողմից WWF հայաստանյան մասնաճյուղի աջակ​ցու​թյամբ։ Նախագծի մշակման աշխատանքների մասնակցել է ՀՀ բնապահպանության նախարարության աշխատակազմի շրջակա միջավայրի պահպանության քաղաքականության վարչությունը: Նախագիծն ընդունվել է փոխհամաձայնեցման սկզբունքով:
4. Ակնկալվող արդյունքը
Հայաստանում տարբեր տիպի ԲԲԱԱ-ների ընտրության և առանձնացման մոտեցումների և չափանիշների սահմանումը, դրանց գործնական կիրառումը կարող է զգալի ներդրում ունենալ անտառի կայուն կառավարման հարցում: Հայաստանի բնության հատուկ պահպանվող և անտառային տարածքների կառավարման պլաններում կընդգրկվեն բնապահպանական բարձր արժեք ունեցող անտառները, որով հնարավոր կլինի ապահովել անտառային կենսաբազմազանության գոյության պայմանների բարվոք վիճակը: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԲՆԱՊԱՀՊԱՆԱԿԱՆ ԲԱՐՁՐ ԱՐԺԵՔ ՈՒՆԵՑՈՂ ԱՆՏԱՌՆԵՐԻ ՈՐՈՇՄԱՆ ՉԱՓԱՆԻՇՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Հայաստանի Հանրապետության  կառավարության սույն արձանագրային որոշման նախագծի ընդունման դեպքում անհրաժեշտ է լրացումներ և փոփոխություններ կատարել հետևյալ իրավական ակտերում.

1. Հայաստանի Հանրապետության անտառային օրենսգրքում.

2. «Բնության հատուկ պահպանվող տարածքների մասին» Հայաստանի Հանրապետության օրենքում.

3. «Բուսական աշխարհի մասին» Հայաստանի Հանրապետության օրենքում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԲՆԱՊԱՀՊԱՆԱԿԱՆ ԲԱՐՁՐ ԱՐԺԵՔ ՈՒՆԵՑՈՂ ԱՆՏԱՌՆԵՐԻ ՈՐՈՇՄԱՆ ՉԱՓԱՆԻՇՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության  կառավարության սույն արձանագրային որոշման նախագծի ընդունման կապակցությամբ պե​տական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
3

